
Eftii: Umsöen um frv. til 1. um olíueiald og kílómetragiald o.fl. (849. mál~l

SBV telja ástæðu til að senda sérstaka umsögn um ofangreint mál. SBV leggja mikla áherslu á að ákvæði um 
lögveð í lokamálsgrein 21. gr. frumvarpsins verði fellt brott, þar sem engin rök eru fyrir ríkið að viðhalda slikum 
forgangi á þessum vettvangi. Lögveðsheimildir vegna þungaskatts hafa skaðað aðila sem hafa tekið að sér að 
fjármagna ökutæki með veðlánum eða eignaleigu þar sem veðandlag þeirra hefur rýmað eða horfið þegar ríkið 
hefur beitt sínum lögveðsheimildum vegna uppsafhaðra þungaskattsskuldbindinga viðskiptamanna. Langoftast er í 
þeim tilvikum um að ræða stærri bifreiðar og önnur atvinnutæki. Fyrir utan að draga úr gildi gerðra samninga og 
ganga á svig við eðlilegt jafnræði kröfuhafa, slævir slíkur forgangsréttur innheimtuvitund ríkisins. Líklegt má telja 
að ef slíkrar lögveðsheimildar nyti ekki við fækkaði þeim tilvikum verulega þar sem háar fjárhæðir safhast upp 
vegna vangoldins þungaskatts þar sem innheimtuferli skattsins væri gert skilvirkara og gripið til úrræða strax og 
vanskil byija. Um nánari röksemdir vísa SBV til meðfylgjandi greinargerðar sem þau ásamt Samtökum 
atvinnulifsins tóku saman á síðasta ári og sem send var ijármálaráðuneyti.

Ef löggjafinn telur þrátt fyrir framangreind rök rétt að halda í lögveðsheimildina telja SBV brýnt að ekki verði þá 
jafnframt haldið i gamla kerfið á sama tíma og nýtt er tekið upp. Með upptöku olíugjalds á öll ökutæki, eins og 
upphaflegt markmið með slíku gjaldi var, væri hætt að innheimta þungaskatt, eins og þvi miður of oft gerist, á 
kostnað þeirra aðila sem hafa tekið að sér að fjármagna viðkomandi ökutæki. Þetta vandamál verður hins vegar 
áfram að fullu til staðar ef viðhalda á þungaskattsfyrirkomulagi, í formi kílómetragjalds, á stærri ökutæki samhliða 
olíugjaldinu. Þar með eru einnig þeir stóru ávinningar sem upphaflegar áætlanir um olíugjald miðuðust við, þ.e. að 
einfalda kerfið í heild sinni, jafna greiðslubyrði notenda yfir árið og minnka hættu á misnotkun kerfisins, ekki 
lengur til staðar.

